
  ეთიკის კომისიის 

ზეპირი 

  

                                                                რ  ე  კ  ო  მ  ე  ნ  დ  ა  ც  ი  ა 

 

შეკითხვის კომისიაში შემოსვლის თარიღი: 24.03.2020 

შეკითხვის რეგისტრაციის ნომერი: 011/20 

 

შეკითხვა: 

ადვოკატმა კლიენტის კონკრეტული საქმისწარმოება დაავალა თავის სტაჟიორს. რამდენად 

შეუძლია ადვოკატმა კლიენტის საქმე გადააბაროს მის თანაშემწეს, სტაჟიორს და მათ შორის 

პროფესული პასუხისმგებლობა როგორ ნაწილდება?  

ანალიზი:  

„ინფორმაცია, რომელიც ადვოკატისთვის ცნობილი გახდა მისი პროფესიული საქმიანობის 

განხორციელებისას, კონფიდენციალურია. ადვოკატი ვალდებულია დაიცვას 

კონფიდენციალური ინფორმაცია იმგვარად, რომ მესამე პირებს მასზე ხელი არ მიუწვდებოდეს. 

კონფიდენციალობის ვალდებულება ვრცელდება ნებისმიერ ინფორმაციაზე, რაც ადვოკატისთვის 

ცნობილი გახდა კლიენტისაგან ან იურიდიული რჩევის მიღების სხვა მსურველისაგან, რომელიც 

ადვოკატმა მიაწოდა კლიენტს ან ადვოკატმა სხვა წყაროდან გაიგო კლიენტთან ან მის საქმესთან 

დაკავშირებით.” (ადვოკატთა პროფესიული ეთიკის კოდექსის (აპეკ-ის) 4.1 მუხლი)  

“ეთიკის კოდექსის მოქმედება ვრცელდება ადვოკატებზე. ადვოკატი პასუხისმგებელია იმ პირთა 

ეთიკურ ქცევაზე ვინც მოქმედებს ადვოკატის დავალებით ან მისი სახელით ახორციელებს 

ქმედებას, გარდა იმ შემთხვევისა, როცა ადვოკატმა მიიღო ყველა გონივრული ზომა იმისთვის, 

რომ ამ პირების ქცევა შესაბამისობაში ყოფილიყო ეთიკის კოდექსის მოთხოვნებთან” (აპეკ-ის 11.2) 

საადვოკატო საქმიანობის დაწყებისას, კლიენტი ადვოკატს ანდობს თავის საქმეს და თავისთავდ 

მისი მოლოდინია, რომ ის აწარმოებს მის საქმეს და მათ შორის, დაიცავს საქმესთან დაკავშირებით 

მიღებულ ინფორმაციას, კერძოდ, მხოლოდ ადვოკატს ექნება წვდომა აღნიშნულ ინფორმაციაზე, 

საქმესთან დაკავშირებულ დოკუმენტებზე. თუმცა არის შემთხვევები, როდესაც კლიენტის 

საქმეებთან წვდომა აქვს ადვოკატის თანაშემწეს, სტაჟიორს და მისი დავალებით ასრულებს 

გარკვეულ მოქმედებებს. ასეთ დროს, ადვოკატმა საქმეში სტაჟიორის ჩართვამდე კლიენტს 

წინასწარ უნდა განუმარტოს აღნიშნული და მხოლოდ მისი თანხმობის შემხვევაში სტაჟიორს 

მისცეს ნება მისი დავალების კლიენტის საქმეზე განახორციელოს გარკვეული იურიდიული 

მოქმედებები. ასეთ შემთხვევებში, ადვოკატის პასუხისმგებლობა ვრცელდება მისი დავალებით 



2 
 

მოქმედი პირის ქცევაზე და პროფესიული რეგულაცია სტაჟიორის, თანაშემწის ქცევას აფასებს, 

როგორც ადვოკატის მიერ კლიენტის საქმისწარმოებას, თუმცა ამ შემთხვევაშიც, მნიშნველოვანია 

ის გარემოებები, როდესაც მიუხედავად ყველა გონივრული ზომის მიღებისას, ადვოკატმა ვერ 

აიცილა თავიდან მისი დავალებით მოქმედი პირის ეთიკური ვალდებულებების დარღვევა. 

აღნიშნული საკიითხი ყოველ კონკრეტულ შემთხვევაში უნდა შეფასდეს და თავისთავად, 

ადვოკატმა უნდა გაითვალისწინოს ის რისკი, რაც პროფესიული პასუხისმგებლობის სხვა პირზე 

განაწილებას შესაძლოა მოყვეს.  

დასკვნა: 

მხოლოდ კლიენტისგან მიღებული ინფორმირებული თანხმობის შემთხვევაში, შესაძლებელია 

სტაჟიორს და მის თანაშემწეს მისცეს შესაძლებლობა კლიენტის საქმეზე შეასრულოს გარკვეული 

იურიდიული მოქმედებები. აღნიშნულ დროს, ადვოკატი პასუხისმგებელია მისი დავალებით 

მოქმედი პირის ეთკურ ქცევაზე.    

რეკომენდაცია არ არის სავალდებულო ეთიკის კომისიის ან სასამართლოს მიერ რომელიმე 

დისციპლინური საქმის განხილვისას. თუმცა შესაძლებელია გამოყენებული იქნეს ერთ-ერთ 

წყაროდ ეთიკის კომისიის გადაწყვეტილებაში. 


